
Սուրբ Բւսրթողիմեոս և Սուրբ Թադեոս 
առաքյալները հանդիսանում են Հա յ Եկեղե
ցու «առաջին լուսավորիչները*1:

Հայաստան աշխարհի առաջին լուսավորիչ 
Սուրբ Թադեոսի կենսագրության, առաքելու
թյան և վկայության մասին տես «էջմիա ծին» 
ամսագիր, 1982, N". է , էջ 32:

Սուրբ Բարթողիմեոս առաքյալը Հիսուսի 
տասներկու առաքյալներից մեկն էրՏ:

Նա Գալիլիայի Կանա քաղաքից էր և կոչ
վում էր Նաթանսւյել: Իսկ Բարթողիմեոս նշա
նակում է «որդի Թոլոմէփ»:

Հովհաննես ավետարանիչը Նաթանայելի 
կամ հետագա Սուրբ Բարթողիմեոսի առա
քելության և քարոզության կոչվելու հետա- 
քըրքիր մի դեպքի մասին, մանրամասնորեն 
պատմում է իր ավետարանում (Ա 43— 5 1 ) : 

Երբ մի անգամ Հիսուսը գտնվում էր 
դարձյալ Գալիլիայի լճի ափին, քարոզում և 
համալրում էր իր առաքյալների թիվը, Բեթ- 
սայիդացի Փիլիպպոս առաքյալը, հանդիպում 
է իր նախածանոթ Նաթանայելին և նրան ւս- 
վետոլմ հետնյալը. «Ում մասին որ Ս՜ովսեսը 
օրենքի մեջ և ւքյուս մարգարեները գրել են, 
գտանք նրան' Հիսուսին' Հովսեփի որդուն' 
Նաղարեթից... արի և տես»3:

Ապա Փիլիպպոսն ու Նաթանայելը գալիս 
են Հիսուսի մոտ: Երբ Հիսուսը հեռվից տես
նում է Նաթանայելին, իր շուրջ հավաքված 
առաքյալներին ասում է. «Ահա արդարև մի 
իսրայելացի որի մեջ նենգություն չկա »: Նա- 
թսւնայելը շփոթված բայց և անսալով իր սըր- 
տի վկայության և երկնային ներշնչումին, ա- 
սում է. «Ռաբբի՛, դու ես Աստծու որդին, դո՛ւ 
ես Իսրայելի թագավորը»:

1 Օրացոյց, Մայր Աթոռի, 1982, նոյեմբեր 28:
2 Ա՚ատթ. Ժ 3, Մարկ. Գ 13, Ղուկ. Զ  13:
3 Հովհ. Ա 43— 51:

Եկեղեցու հայրերը նշում են, որ Սուրբ Բւսր- 
թողիմեոսը իր առաքելակից ընկերների մեջ 
առաջինն էր, որ այսպես դավանում էր Հի- 
սուսի աստվածությունը: Նա իր այդ վկայու
թյան համար էլ կոչվում է նախադավան 
առաքյալ:

Հիսուսը առաջին իսկ ակնարկից Նւսթա- 
նայելի մեջ ճանաչում է ճշմարիտ ու ազնիվ 
մի նոր աշակերտի, վստահելի բարոյական 
արժանիքներով օժտված մի անձնավորու
թյան, որը Ավետարանի փրկագործ ու տիե
զերական պատգամն ու ավետիսը քարոզելու 
էր հեռավոր աշխարհներում, զանազան ազ
գերի մեջ, և հանուն իր նոր հավատի և հա
մոզմունքների իր նահատակությամբ փառա
վոր ապացույցը տալու էր քրիստոնեական 
նոր կրոնի երկնատուր ու հավիտենական 
ճշմարտության:

Ըստ վարքագրական տվյալների Սուրբ 
Բարթողիմեոս առաքյալը նախ քարոզում էր 
Հնդկաց աշխարհում, ապա Ս՚արաց, Պարթե- 
վաց, Ասորիքի և Գերմանիկեցիների աշխարհ
ներում4: Ապա նա Ատրպատականի վրայով 
քարոզելու համար մտնում է «ի վիճակ Թսւ- 
դէի5» , սկզբում Սյունյաց, ապա Գողթնյաց 
գավառները և այնուհետև հասնում է Հայաս
տանի Արտաշատ մայրաքաղաք: Այստեղ
Սուրբ Բարթողիմեոսը հանդիպում է Սուրբ 
Թադեոս առաքյալին: Հա յ Եկեղեցու երկու 
լուսավորիչները մի գիշեր միասին օթևանում 
են Արտաշատի բլրի վրա և ի հիշատակ ի- 
րենց այս պատմական հանդիպման հաջորդ 
առավոտ կանգնեցնում են «զնշան սրբոյ 
խաչի», որը Հայ Եկեղեցու պատմության մեջ 
կոչվում է «Օթեաց խա չ», այսինքն' Սուրբ 
խաչի հովանու և պաշտպանության ներքո 
օթևանելոլ կամ գիշերելու վայր:

* «Սոփերք հայկւսկանյ», ԺԹ , էշ 6— 22:
5 Նւււյն[ւ, էշ 24:

Սույն հանդիպումից հետո, երկու առաք
յալները հրաժեշտ են առնում միմյանցից և 
յուրաքանչյուրը գնում է «ըստ հրամանի 
Հոգտյ Սրբոյ» իրեն համար սահմանված ա- 
ռաքելական վիճակը: Սուրբ Թադեոսը մեկ
նում է Վասպուրական, Արտւալ, իսկ Սուրբ 
Բւսրթողիմեոսը' Հեր և Զարեհավւսն գավառ
ները, ապա Անձևացյաց աշխարհը և վեր
ջում' Աղբակ: Այստեղ, Հայոց Սանատրուկ 
թագավորի քույրը' իշխանուհի Ոգուհին, որը 
խորապես ազդվել էր իր թագավոր եղբոր 
միամորիկ Սանդուխտ կույսի նահատակու
թյունից, «ի բաց մերկացեալ զփառս աշխար՜
հի, եկն առ Սուրբ Բարթողիմեոս ի ծածուկ, 
և լուեալ ի նմանդ զբանն կենաց' հաւատաց 
ի Տէր մեր Յիսուս Քրիստոս, ինքն և իւրքն 
ամենայն»0:

Հայոց Սանատրուկ արքան լսում է այղ 
մասին, լցվում «մեծաւ ցասմամբ իբրև զգա- 
զան կատաղեալ արիւնւսրբու» և հրամայում 
է իր Տերենտիոս հազարապետին, շտապ 
դալ-ձերբակալել և' Սուրբ Բարթողիմեոս ա- 
ռաքյալին, և' իր իշխանուհի Ոգուհի քրոջ, և 
բերել թագավորական ատյան: Հազարապե
տը ևս, սակայն, հավատում է Քրիստոսին, 
խորապես ազդված Սուրբ Բարթողիմեոսի 
ավետարանի քարոզից: Հա յոց թագավորը, 
կորցնելուց հետո իր աղջկան, կորցնում է 
նաև իր քրոջն ու իր հավատարիմ Տերենտի
ոս հազարապետին: Թագավորական ատ
յանը մահվան է դատապարտում հին աստ- 
վածները ուրացողներին: Սուրբ Բարթողիմե- 
ոսը նահատակվում է մի ամբողջ ժամ, մաս
նավոր կերպով պատրաստված և «կարիճ» 
կոչված փշոտ գավազանների տանջալի հար
վածների ներքո, իսկ Ոգուհի իշխանուհին, 
Տերենտիոս հազարապետը, Իսրայել իշխա
նը, Զարմանդուխտ իշխանուհին և 2 .000 
հավատացյալներ սրամահ են լինում': 

Սանատրուկ թագավորի հրամանով նա
խապես նահատակվում էր նաև Սուրբ Թա
դեոսը Սանդուխտ կույսի հետ: 60 թվակա
նին նահատակվում է Սուրբ Բարթողիմեոս 
առաքյալը: Ս. Թադեոսի գերեզմանը որպես 
ուխտատեղի գտնվում ե Արտազում (Սակու, 
Արևմտյան Հա յա ստա ն), իսկ Սուրբ Բարթո
ղիմեոսի գերեզմանը՜ Աղբակում (Վասպուրա
կան) : «Հսզոց Եկեղեցին կրնա իր առաջին 
երկու լուսավորիչներովը պարծենալ և ա- 
նոնց նվիրական գերեզմանները ցույց տսզ 
իբր իր առաքելական սկզբնավորության ան- 
հակառակելի փաստեր, ինչպես Հռոմ ալ

6 Նույնը, էջ 26:
7 Նույնը, էջ 28— 30:

Պետրոսի և Պողոսի գերեզմաններով կփա
ռաբան ե իր առաքելական սկզբնավորյալը»4: 

Հայ Եկեղեցու պատմության սկզբնավորու
թյան հետ կապված են նաև Հայաստանի 
առաջին երկու լուսավորիչների առաքելու
թյան և քարոզության հետ կապված նվիրա
կան սրբություններ, «որոնք հայերուն կողմե 
ամենայն երկյուղածությամբ հարգված են**: 

Թադեոս առաքյալը իր հետ Հայաստան է 
բերում սուրբ Գեղարդը, որով հռոմեացի զին- 
վորը խոցել էր Քրիստոսի կողը, երբ նա 
խաչի վրա էր, ստուգելու համար հրամանը10 
և ապա Հիսուսի անձեռագործ դաստառակը 
կամ թաշկինակը1՛:

Իսկ Բարթողիմեոս առաքյալը ըստ ավան
դության իր հետ Հայաստան է բերել Սուրբ 
Աստվածածնի կամ «Տիրամոր պատկերը», 
«նկարեալ ի փայտն»:

Հայ Եկեղեցին տարին երկու անգամ կա
տարում է մեր առաջին լուսավորիչ առաք
յալների տոնը, առաջինը «Երկոտասսւն առա- 
քելոցն Քրիստոսի» տոնին, հուլիսին, և երկ
րորդը՝ Ս. Թադեոս և Ս. Բարյ^ողիմեոս ա- 
ռաքյսւլների տոնին, դեկտեմբերին: «Տօն
սրբոց առաքելոցն և առաջին լուսաւորչսւցն 
մերոց Թադէոսի և Բարթողիմեոսի» տոնին՛՛: 

Քրիստոսի տասներկու առաքյալների հի
շատակին նվիրված շարականում, Սուրբ Թա
դեոս և Սուրբ .Բարթողիմեոս առաքյալների 
քարոզությունը Հայաստանում բնութւսդըր- 
վում է հետևյալ պատկերավոր ու տպավո
րիչ ձևով. «Հայրատունկ այգտյն հրեղեն պա
րիսպ և բարձր աշտարակք, ոսկեղեն բսւ- 
ժակք և ժիր մատռուսւկք, Հայսւստանեսւյց 
հայր հոգևոր Բւսրյ»ոդիմէոս և Թադէււս, բտ- 
րեխօս լհրուք առ Տէր վասն ՜ան՜ձանց մե- 
ր ոց»13:

Սուրբ Բարթողիմեոս առաքյալի վկայու
թյունը, այժմ, աշխարհաբար թարգմանու
թյամբ ներկայացվում է «էջմիածին» ամսա
գրի ընթերցողների ուշադրությանը: Վկայա- 
բանության աշխարհաբար թսւրգմսւնու|9)ունը 
կատարվել է «Սոփերք հայկականք» ԺԹ 
գրքից, որը հրատարակւ1ել է 1854 թվակւս- 
նին Վենետիկոլմ:

Ա. ՀԱ ՏԻՏ ֊ՅԱ Ն

8 Մազաքիա արբես/խԱրարա ՕրԱան/տն, Ազգապա
տում, Ա հսւտոլւ, մասն Բ, Բեյրուբ, էջ 29:

9 Նու|նը, էջ 33— 34:
. 10 <ովհ. ԺԹ 31— 37:

11 Տես ալս մասին «էջմիա ծին», 1982, M՛ է , էջ 33: 
13 Օրւսցոյց, Մայր Ա|օափ, 1982:
13 Ձայնքւսզ Շարական, էջմիածին, 1888, էջ 78— 79:


